
 
 
 
 
 

ᑭᒃᑯᓕᒫᓄᑦ ᑐᓴᒐᒃᓴᖅ 
 

ᐊᑕᐅᑦᑎᒃᑯᑦ ᐊᑦᑕᖕᓇᕈᓐᓃᖅᐸᓪᓕᖅᑎᑦᑎᑕ ᑐᐊᕕᖕᓇᖅᑐᓄᑦ 

ᐅᐸᓗᖓᐃᔭᖅᓯᒪᓂᖕᒧᑦ ᐱᓇᓱᐊᕈᓯᐊᓂᑦ 

 

ᐱᒋᐊᕐᕕᖓ: ᒪᐃ 1, 2015  

ᐃᓱᓕᕝᕕᐊ: ᒪᐃ 9, 2015 

ᓄᓇᕗᓕᒫᒧᑦ               90 ᑎᑦᑕᑯᓗᐃᑦ 

 

ᒪᐃ 3-9 -ᒧᑦ ᑐᐊᕕᖕᓇᖅᑐᓄᑦ ᐅᐸᓗᖓᐃᔭᖅᓯᒪᓂᖕᒧᑦ ᐱᓇᓱᐊᕈᓯᐅᖕᒪᑦ ᑲᓇᑕᓕᒫᒥᑦ.  ᑕᒪᑐᒪᓂ ᐊᕐᕌᒍᒥᑦ ᐱᔾᔪᑕᐅᓂᐊᖅᑐ 

“ᖃᐅᔨᒪᒋᑦ ᐊᑦᑕᖕᓇᖅᑐᑦ.  ᑕᒪᖕᒥᑦ ᒥᒃᖠᒋᐊᒃᑭᒃ!”  

 

ᓴᐳᔾᔨᔨᒃᑯᑦ ᐱᔨᑦᑎᕋᖅᑎᖏᑦ ᐃᖅᑲᐃᓯᔪᒪᕗᑦ ᐃᓄᖕᓂᑦ ᐅᐸᓗᖓᐃᔭᖅᓯᒪᖁᔨᓪᓗᑎᒃ ᐅᓗᕆᐊᓇᖅᑐᒦᖁᓇᒋᓪᓗ 

ᑐᐊᕕᖕᓇᖅᑐᖃᓕᖅᑎᓪᓗᒍ ᓄᓇᓕᖕᓂᑦ ᓄᓇᐃᓐᓇᖕᒥᓪᓘᓐᓃᑦ.  

 

ᐃᒡᓗᖕᓂᑦ, ᑐᐊᕕᖕᓇᖅᑐᖅᓯᐅᑎᖃᐃᓐᓇᐅᔭᓪᓗᐊᕋᕕᑦ ᐃᑲᕐᕋᓄᑦ 72−ᓄᑦ ᓈᒻᒪᒃᑐᓂᑦ.  ᑖᒃᑯᐊ ᑐᐊᕕᖕᓇᖅᑐᖅᓯᐅᑏᑦ 

ᐃᓗᓕᖃᓪᓗᐊᖅᑐᑦ ᐅᑯᓂᖓ:  

 ᐃᒪᖃᒃᑲᓐᓂᕐᓗᑎᑦ (2 ᓖᑕᑦ ᐃᓄᒃ ᐊᑕᐅᓯᖅ, ᐅᓪᓗᖕᒧᑦ ᐊᑕᐅᓯᖕᒧᑦ) 

 ᓱᕈᖅᓴᕋᐃᙱᑦᑐᑦ ᓂᖀᑦ ᐅᒃᑯᐃᖅᓯᓯᒥᒃᓗ ᐃᐳᐃᑦᑐᒧᑦ 

 ᐃᑭᑦᑕᖅᑐᒥᑦ 

 ᓈᓚᐅᑎᒥᑦ 

 ᐃᓅᓕᓴᐅᑎᒃᑲᓐᓂᖕᓂᑦ 

 ᐅᖅᑰᔪᓂᑦ ᐊᓐᓄᕌᓂᑦ 

 ᑮᓇᐅᔭᓂᑦ 

 

ᓄᓇᐃᓐᓇᖕᒦᑎᓪᓗᑎᑦ, ᐅᑯᐊ ᐊᑐᖅᐸᒃᓗᒋᑦ ᓴᐳᑎᓯᒪᖁᓪᓗᑎᒃ ᑐᐊᕕᖕᓇᖅᑐᖃᓕᕈᓂ ᐊᐅᓚᐅᔾᔮᕈᕕᓪᓘᓐᓃᑦ:  

 ᐊᐅᓪᓚᕆᐊᑕᒫᑦ ᓇᒃᓴᖅᐸᒃᓗᑎᒃ ᑐᐊᕕᖕᓇᖅᑐᖅᓯᐅᑎᓂᑦ ᑐᓴᐅᒪᔾᔪᑎᓂᒃ, ᐅᓪᓗᐃᓐᓇᐅᓂᐊᕋᓗᐊᕐᓗᑎᓪᓗ.  

ᐊᐃᒃᓯᖅᐸᒃᓗᑎᒃ ᐊᑎᓕᐅᕐᓯᓗᑎᓪᓗ ᐊᑭᖃᙱᑦᑐᒥᑦ ᒫᓃᑉᐳᖔᖅᑐᖅᓯᐅᑎᒥᑦ ᕼᐋᒻᓚᑦᑯᓯ ᑎᑎᕋᕐᕕᐊᓂᑦ.  

 ᐃᓚᑎᑦ ᐱᖃᓐᓇᕆᔭᑎᓪᓗ ᐅᖃᐅᑎᕙᒃᓗᒋᑦ ᓇᒧᙵᐅᓂᖕᓂᑦ ᖃᖓᓗ ᐅᑎᕋᔭᖕᒪᖔᑦ. 

 ᐅᐸᓗᖓᐃᔭᖅᓯᒪᕙᒃᓗᑎᒃ ᐃᑲᕐᕋᓄᑦ 72−ᓄᑦ ᓄᓇᐃᓐᓇᖕᒥᑦ.  ᐅᖅᓱᒃᑲᓐᓂᖕᓂᑦ, ᓂᕿᒃᑲᓐᓂᖕᓂᑦ, ᐊᓐᓄᕌᒃᑲᓐᓂᖕᓂᑦ 

ᐱᖁᑎᒃᑲᓐᓂᖕᓂᓪᓗ ᓇᒃᓴᖃᑦᑕᕐᓗᑎᒃ, ᐅᓗᐃᓐᓈᖕᓂᐊᕋᓗᐊᕐᓗᑎᑦ..  

 

ᐊᐃᓯᒪᓗᑎᑦ ᓄᓇᐃᓐᓇᖕᒦᓪᓗᑎᓪᓘᓐᓃᑦ, ᐊᑦᑕᖕᓇᖕᓂᖅᓴᒦᑦᑕᐃᓕᕙᒃᓗᓯ ᐊᑕᐅᑦᑎᒃᑯᑦ ᐊᔭᐅᖅᑐᐃᓂᒃᑯᑦ ᐱᖃᓐᓇᕆᔭᑎᑦ, ᐃᓚᑎᑦ 

ᓄᓇᓕᖕᒥᐅᓪᓗ ᐅᐸᓗᖓᐃᔭᖅᓯᒪᖁᓗᒋᑦ ᑐᐊᕕᖕᓇᖅᑐᖃᓕᖕᓂᖅᐸᑦ. 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 
Communications 

ᑐᐊᕕᖕᓴᖅᑐᓄᑦ ᐅᐸᓗᖓᐃᔭᐃᑎᓕᕆᔪᓂᑦ, ᐅᕗᙵᐅᓗᑎᑦ www.getprepared.ca. ᓄᓇᐃᓐᓇᖕᒥᑦ ᓯᓚᒥᓪᓗ 

ᐅᓗᕆᐊᓇᖅᑕᐃᓕᒪᔾᔪᑎᓂᑦ, ᐅᕗᙵᐅᓗᑎᑦ www.northernsar.ca. 

 

### 

 

ᑐᓴᐅᒪᔪᓕᕆᓂᖕᓄᑦ ᖃᐅᔨᒋᐊᕐᕕᒃ: 

ᕼᐃᓗᕆ ᑲᐃᓯ 

ᑐᓴᐅᒪᔪᓕᕆᔨᒻᒪᕆᒃ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

867-975-5342 

hcasey@gov.nu.ca 

 

http://www.getprepared.ca/

